
GJYKATA KUSHTETUESE 

KOLEGJI I POSAÇËM I APELIMIT 

Nr. 40 regjistër (JR)                      Nr. 04 i Vendimit                           

Datë 18.12.2018   Datë 12.03.2020 

VENDIM 

   NË EMËR TË REPUBLIKËS 

 

Trupi gjykues i Kolegjit të Posaçëm të Apelimit, i përbërë nga gjyqtarët:  

  

 ARDIAN HAJDARI   KRYESUES 

  LUAN DACI   RELATOR                  

ALBANA SHTYLLA   ANËTARE                                     

REZARTA SCHUETZ  ANËTARE                                    

SOKOL ÇOMO   ANËTAR 

 

˗ mori në shqyrtim në seancë gjyqësore publike, më datë 12.03.2020, në ambientet e Kolegjit të 

Posaçëm të Apelimit, në Tiranë, në prani të Vëzhguesit Ndërkombëtar Branko Hrvatin, me 

Sekretare Gjyqësore Adelajda Hiska, çështjen e juridiksionit të rivlerësimit që i përket: 

  

ANKUES:  Komisioneri Publik, Florian Ballhysa.   

OBJEKTI:  Shqyrtimi i vendimit nr. 63, datë 06.08.2018, të Komisionit 

të Pavarur të Kualifikimit, që i përket subjektit të 

rivlerësimit z. Arben Dollapaj.  

BAZA LIGJORE E ANKIMIT: Neni 179/b, pika 5 e Kushtetutës, neni C, pika 2, neni F, 

pika 2 e Aneksit të Kushtetutës, neni 63 i ligjit nr. 84/2016, 

“Për rivlerësimin kalimtar të gjyqtarëve dhe prokurorëve 

në Republikën e Shqipërisë”. 

 

TRUPI GJYKUES I KOLEGJIT TË POSAÇËM TË APELIMIT, 

  

pasi shqyrtoi çështjen në tërësi, në seancë gjyqësore publike, me praninë e palëve, në përputhje 

me parashikimet e nenit 65 të ligjit nr. 84/2016 “Për rivlerësimin kalimtar të gjyqtarëve dhe 

prokurorëve në Republikën e Shqipërisë” (në vijim “ligji nr. 84/2016”), dëgjoi Komisionerin 

Publik Florian Ballhysa (në vijim “Komisioneri”), i cili përfundimisht kërkoi ndryshimin e 

vendimit nr. 63 datë 06.08.2018, të Komisionit të Pavarur të Kualifikimit (në vijim 

“Komisioni”), për subjektin e rivlerësimit Arben Dollapaj dhe shkarkimin e tij nga detyra, 

dëgjoi subjektin e rivlerësimit dhe avokatin Viktor Gumi, të cilët kërkuan përfundimisht lënien 

në fuqi të vendimit objekt shqyrtimi, dëgjoi gjyqtarin relator të çështjes Luan Daci, si dhe pasi 

e bisedoi atë, 

 

VËREN NË MËNYRË TË PËRMBLEDHUR: 



 

1. Me vendimin nr. 63, datë 06.08.2018, Komisioni i Pavarur i Kualifikimit, ka vendosur: 

“Konfirmimin në detyrë të subjektit të rivlerësimit, z. Arben Dollapaj.  

 

2. Kolegji i Posaçëm i Apelimit (në vijim “Kolegji”), mori në shqyrtim vendimin e 

Komisionit përsa i përket procesit të rivlerësimit të z. Arben Dollapaj, mbi bazën e 

shkaqeve të ankimit të Komisionerit Publik z. Florian Ballhysa.  

 

3. Kolegji, në hetimin gjyqësor, administroi provat e reja të paraqitura nga subjekti i 

rivlerësimit Arben Dollapaj, administroi dokumentacionin shtesë të marrë nga 

institucionet shtetërore, në funksion të hetimit pasuror, dhe verifikoi denoncimet nga 

publiku. 

 

4. Në përfundim të shqyrtimit gjyqësor të çështjes, bazuar në aktet e administruara në dosjen 

e përcjellë nga Komisioni, në aktet e depozituara në Kolegj nga subjekti i rivlerësimit, 

dhe në dokumentacionin shtesë nga institucionet shtetërore, pasi dëgjoi Komisionerin 

Publik dhe subjektin e rivlerësimit, vlerësoi të gjitha shkaqet e ankimit të Komisioneri 

Publik, si dhe bazuar në legjislacionin e zbatueshëm, Kolegji arrin në përfundimet e 

mëposhtme: 

 

4.1. Në lidhje me shkaqet e ankimit mbi pasurinë shtëpi banimi në fshatin Valbonë/Tropojë 

sipas kontratës akt/marrëveshje për bashkëinvestim (për rikonstruksion) dhe 

bashkëpronësi, Kolegji vlerëson se subjekti i rivlerësimit, nuk ka deklaruar në deklaratën 

vetting, në mënyrë të plotë dhe të saktë vlerën e investimit të sipërfaqes ndërtimore, dhe 

destinacionin, duke u ndodhur në kushtet e deklarimit të paplotë, të pasaktë dhe të 

pamjaftueshëm të pasurisë, sipas përcaktimeve të nenit D, pika 1, 3 dhe 5 të Aneksit të 

Kushtetutës. 

Në konkluzion, Kolegji, vlerëson se subjekti i rivlerësimit është në kushtet e nenit 33, 

pika 5, shkronja “a” dhe “b” të ligjit nr. 84/2016. 

 

4.2. Në lidhje me pasurinë shtëpi banimi me sip. ndërtimi 113 m2, Kolegji vlerëson se subjekti 

i rivlerësimit, nuk ka deklaruar në deklaratën vetting, në mënyrë të saktë, të plotë dhe të 

mjaftueshme, shtesën në katin e tretë në këtë shtëpi, dhe nuk ka justifikuar me burime të 

ligjshme krijimin e kësaj pasurie sipas nenit D, pika 1, 3 dhe 5 të Aneksit të Kushtetutës, 

dhe për çmimin e blerjes, sipas kontratës nr. 714 rep. nr. 232 kol. datë 31.03.2011, 

subjekti i rivlerësimit, ndodhet në kushtet e mungesës së burimeve financiare të ligjshme 

dhe deklarimit të pamjaftueshëm në kuptim të Aneksit të Kushtetutës, neni D, pika 1, 3, 

dhe 5. 

Në konkluzion, Kolegji, vlerëson se subjekti i rivlerësimit është në kushtet e nenit 33, 

pika 5, shkronja “a” dhe “b” të ligjit nr. 84/2016.  

 

5. Në konkluzion të sa më sipër, Kolegji,  subjekti i rivlerësimit ka kryer deklarim të pasaktë 

dhe të pamjaftueshëm të pasurisë së tij dhe të personave të lidhur me të, në kuptim të 

nenit D, pikat 1, 3 dhe 5 të Aneksit të Kushtetutës, nenit 33, pika 5, shkronja “a” dhe “b”, 



dhe nenit 61, pika 3 e ligjit nr. 84/2016. Për pasojë vendimi nr. 63 datë 06.08.2018, i 

Komisionit duhet ndryshuar pasi nuk gjendet i drejtë e i bazuar në fakte, prova dhe ligj. 

 

PËR KËTO ARSYE, 

 

Kolegji, bazuar në nenin 66, pika 1, shkronja “b”, e ligjit nr. 84/2016 “Për rivlerësimin kalimtar 

të gjyqtarëve dhe prokurorëve në Republikën e Shqipërisë”, 

 

VENDOSI: 

 

1. Ndryshimin e vendimit nr. 63 datë 06.08.2018, të Komisionit të Pavarur të Kualifikimit, 

dhe shkarkimin nga detyra të subjektit të rivlerësimit, z. Arben Dollapaj, prokuror, në 

momentin e fillimit të procesit të rivlerësimit, anëtar i Këshillit të Lartë të Prokurorisë në 

momentin e shpalljes së këtij vendimi.  

2. Ky vendim është përfundimtar dhe ka efekt të menjëhershëm.  

U shpall sot, në Tiranë, më datë 12.03.2020. 

 

 

 

 

     ANËTARE 

 

 

Albana SHTYLLA 

         nënshkrimi 

  

ANËTARE 

 

 

Rezarta SCHUETZ 

nënshkrimi 

 

               ANËTAR 

 

 

               Sokol ÇOMO 

                        nënshkrimi 

 

 

 

RELATOR 

 

 

Luan DACI 

nënshkrimi 

                                 

 KRYESUES 

 

 

Ardian HAJDARI 

nënshkrimi 

 

 

 

 


